ԱՄՓՈՓԱԹԵՐԹ

«Հայաստանի Հանրապետությունում 2014 թվականին գյուղատնտեսական համատարած հաշվառում անցկացնելու և 2014 թվականին անցկացվելիք գյուղատնտեսական համատարած հաշվառման համապետական, Երևան քաղաքի և մարզային հանձնաժողովներ ատեղծելու մասին» Հայաստանի Հանրապետության կառավարության որոշման նախագծի վերաբերյալ uտացված դիտողությունների և առաջարկությունների
	
	Առաջարկության հեղինակը
	Պատասխան գրության ամսաթիվը, համարը
	Առաջարկությունը  և/կամ դիտողությունը
	Առաջարկության  և/կամ դիտողության քննարկման արդյունքը

	1.
	ՀՀ գյուղատնտեսության նախարարություն 
	07.12.2012թ

ՍԿ/02.1/6453-12
	Առաջարկվել է Երևան քաղաքի հանձնաժողովի կազմում ընդգրկել ՀՀ գյուղատնտեսության նախարարի տեղակալին, գյուղատնտեսական տեխնիկայի պետական տեսչության Երևան քաղաքի մասնագետին և «Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն» ՊՈԱԿ-ի տնօրենի տեղակալին, իսկ մարզային հանձնաժողովների կազմում` գյուղատնտեսական տեխնիկայի պետական տեսչության մարզային մասնագետներին և  «Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն» ՊՈԱԿ-ի մարզային կենտրոնների տնօրեններին: 

	ընդունվել է, նախագծի 2 և 3 հավելվածներում կատարվել են համապատասխան լրացումներ

	2.
	ՀՀ տարածքային կառավարման նախարարություն 
	17.01.2013
01/15/143-13
	Դիտողություններ և առաջարկություններ չեն ներկայացվել: Նպատակահարմար է համարվել նախագծին անդրադառնալ նախագծով նախատեսված աշխատանքների համար համապատասխան ֆինանսական միջոցների առկայության պարագայում:
	

	3.
	ՀՀ ֆինանսների նախարարություն
	19.12.2012թ.

1/3.1/16713-12
	1. «Գյուղատնտեսական համատարած հաշվառման մասին» ՀՀ օրենքի համաձայն գյուղատնտեսական հաշվառումն անցկացվում է 10 տարին մեկ, իսկ գյուղատնտեսական հաշվառման անցկացման ժամկետն ընդունում է ՀՀ կառավարությունը ոչ ուշ քան գյուղատնտեսական հաշվառումն սկսելուց 1 տարի առաջ: Հաշվի առնելով, որ օրենքում չի սահմանվել գյուղատնտեսական համատարած հաշվառման մեկնարկային տարին, իսկ փորձնական հաշվառումը նախատեսվում է անցկացնել 2013թ.-ի հոկտեմբեր ամսին, ուստի նշված ծրագրի իրականացումը սկսած 2013թ.-ից, լրացուցիչ քննարկման կարիք ունի:  
2. Նախագծին կից «Գյուղատնտեսական համատարած հաշվառման բյուջեի համառոտ պարզաբանում» աղյուսակում հստակ չեն ներկայացվել համապատասխան հաշվարկ-հիմնավորումները:

3. ՀՀ պետական բյուջեով, ինչպես նաև ՀՀ կառավարության 14.06.2012թ.-ի թիվ 740-Ն որոշմամբ հաստատված «ՀՀ 2013-2015 թթ. պետական միջնաժամկետ ծախսերի ծրագրով» համապատասխան գումարներ չեն նախատեսվել: 
4. ՀՀ կառավարության 04.11.2010 թ.-ի թիվ 1476-Ն որոշմամբ հաստատված գյուղի և գյուղատնտեսության 2010-2020թթ կայուն զարգացման ռազմավարության կատարումն ապահովող միջոցառումների ցանկում նախատեսված (27-րդ կետ) գյուղատնտեսական կենդանիների համարակալման և հաշվառման միջոցառումների ծրագիրը պետք է իրականացվի ՀՀ գյուղատնտեսության նախարարության կողմից: 
Հետևաբար նպատակահարմար է սույն նախագծի շրջանակներում դիտարկել նաև ՀՀ կառավարության 04.11.2010 թ.-ի թիվ 1476-Ն որոշմամբ հաստատված 27-րդ կետի կատարումը:

	  1. Չի ընդունվել 

Ըստ «Գյուղատնտեսական համատարած հաշվառման մասին» ՀՀ օրենքի 4-րդ հոդվածի 1-ին մասի, գյուղատնտեuական հաշվառումն անցկացվում է տաuը տարին մեկ, իսկ նույն հոդվածի 2-րդ մասի համաձայն գյուղատնտեuական հաշվառումն անցկացնելու մաuին որոշումը, որով

 uահմանվում է գյուղատնտեuական հաշվառման անցկացման ժամկետը, ընդունում է

 Հայաuտանի Հանրապետության կառավարությունը ոչ ուշ, քան գյուղատնտեuական

 հաշվառումն uկuելուց 1 տարի առաջ:  Նշված դրույթը վերաբերում է գյուղատնտեսական համատարած բուն հաշվառմանը, որը նախատեսվում է իրականացնել 2014 թվականի հոկտեմբեր ամսին: Ուստի  2013 թ.-ի հոկտեմբեր ամսին նախատեսվող փորձնական հաշվառման իրականացման վրա օրենքի 4-րդ հոդվածի 2-րդ մասում սահմանված ժամկետը չի տարածվում:      
2. Նախագծին կից խնդրո առարկա աղյուսակը կազմված է ըստ բյուջետային ծախսերի տնտեսագիտական դասակարգման հոդվածների: Ծախսերի նախահաշվի կազմման և բյուջեի նախագծի ձևավորման հիմքում դրված են ՀՀ 2011 թվականի մարդահամարի նախապատրաստման և անցկացման հնգամյա ծրագրի բյուջետային ծրագրավորման սկզբունքներն ու դրանց հիմքում դրված կողմնորոշիչ հաշվարկները: Համատարած հաշվառման մասին որոշման ընդունումից հետ, երբ արդեն պարզ կդառնան ֆինանսավորման աղբյուրները (պետական բյուջե, դոնոր հանրության դրամաշնորհներ) և դրանցից յուրաքանչյուրի համամասնություններն ու դրանց ծախսերի վարույթները կարգավորող օրենսդրության պահանջները, նոր միայն հնարավոր կլինի նորմատիվային հիմքով ՀՀ պետական բյուջեից հատկացվելիք միջոցների մասով կազմել ծախսերի առավել դեզագրեգացված նախահաշիվ: ՀՀ ֆինանսների նախարարությանը ներկայացված քառամյա ծրագրի ծախսերի նախահաշիվն ունի նախագծի կարգավիճակ, հանդիսանում է սույն որոշման նախագծի հիմնավորման մաս և կրում է տեղեկատվական-կողմնորոշիչ բնույթ:
3. ՀՀ ԱՎԾ հայտը չի ներառվել «ՀՀ 2013-2015 թվականների պետական միջնաժամկետ ծախսերի ծրագրում» միջոցների սղության պատճառով և առաջարկվել է ՀՀ ԱՎԾ-ին բանակցություններ վարել միջազգային դոնոր հանրության հետ: Առ 22.01.2013 թվականը գյուղատնտեսական համատարած հաշվառման քառամյա (2013-2016) ծրագրի իրագործման 1.88 մլրդ դրամ կամ 4.6 մլն ԱՄՆ դոլար նախահաշվի դոնոր հանրության կողմից ֆինանսավորման մասով Համաշխարհային բանկն արդեն հաստատել է 200 հազար ԱՄՆ դոլորի չափով դրամաշնորհի տրամադրումը և Ավստրիայի զարգացման գործակալությունը պարտաստակամություն է հայտել տրամադրելու մոտ 500 հազար եվրոյի շրջանակում դրամաշնորհ գյուղատնտեսական համատարած հաշվառում իրականացնելու վերաբերյալ` ՀՀ կառավարության կողմից որոշում ընդունելուց հետո:  2013 թ.-ի հունվարի 22-ին ՀՀ վարչապետի մոտ կայացավ ՀՀ գյուղատնտեսական համատարած հաշվառման իրականացմանը դոնոր հանրության կողմից ցուցաբերվելիք օժանդակությանը նվիրված հանդիպում: Հանդիպմանը մասնակցում էին Համաշխարհային բանկի, ԱՄՆ գյուղդեպարտամենտի, ՀՀ-ում ԵՄ պատվիրակության, Արժույթի միջազգային հիմնադրամի, ՄԱԿ-ի մի շարք կազմակերպությունների և ՀՀ-ում օտարերկրյա դեսպանների ու այդ երկրների զարգացման գործակալությունների ներկայացուցիչներ: Հանդիպման մասնակիցների կողմից ընդգծվել է գյուղատնտեսական համատարած հաշվառման անհրաժեշտությունը: Վարչապետն իր խոսքում ընդգծել է, որ կառավարությունը շահագրգռված է գյուղատնտեսության ոլորտում հաշվառմամբ և այն լինելու է կառավարության 2013-2016 թվականների կարևորագույն ծրագրերից մեկը:
Համաշխարհային բանկի երևանյան գրասենյակի ղեկավար Ժան Միշել Հապպին իր ղեկավարած կառույցի օժանդակությունն է հայտնել գյուղատնտեսական համատարած հաշվառման գործընթացին: Հաշվի առնելով գյուղատնտեսության ոլորտի կարևորությունը՝ Համաշխարհային բանկը 200 հազար դոլարի դրամաշնորհ է հատկացրել գյուղատնտեսական համատարած հաշվառման նախապատրաստական աշխատանքներին օժանդակելու համար:

Ծրագրի աշխատանքներին իրենց աջակցությունն են հայտնել նաև Եվրամիության Թվինինգ ծրագրի և ԱՄՆ գյուղատնտեսական դեպարտամենտի ներկայացուցիչները (աղբյուրը` www.gov.am): 
Դոնոր հանրության մյուս ներկայացուցիչները ֆինանսական աջակցության վերաբերյալ իրենց մոտեցումը կհայտնեն ՀՀ կառավարության վերջնական դիրքորոշումից (խնդրո առաևկա որոշման ընդունումից) հետո: 
4. Ընդունելի չէ: 
Հիշատակված ռազմավարության շրջանակում ՀՀ գյուղատնտեսության նախարարության կողմից իրականացվող միջոցառումները վարչական բնույթ ունեն, ինչի նպատակը վարչական ռեգիստրների և վարչական ներգործության գործիքների ստեղծումն է` խարսխված անհատական, անվանական բնույթի տեղեկությունների վրա, ժամանակի մեջ անընդհատ արդիականացման ռեժիմով: Այդ իմաստով բոլոր կենդանիների անհատական համարակալումն իր բնույթով այլ նպատակ է հետապնդում: Ի տարբերություն նշվածի, գյուղատնտեսական համատարած հաշվառումը զուտ վիճակագրական (միանվագ` «ստոպ կադրի» սկզբունքով) գործառույթ է: Գյուղատնտեսական համատարած հաշվառման տվյալներն օգտագործվելու են բացառապես վիճակագրական նպատակներով: Նման մոտեցումը ամբողջությամբ համապատասխանում է խնդրո առարկա բնագավառում առկա միջազգային չափանիշներին, ինչը մանրամասնորեն նկարագրված է նախագծի հիմնավորման տեքստում:

	4.
	ՀՀ արդարադատության նախարարություն
	01.02.2013թ.

	1. Նախագծի 4-րդ կետում «մեկամսյա» բառից առաջ լրացնել «որոշումն ուժի մեջ մտնելուց հետո» բառերը:

2. Նախագծի 8-րդ կետը հանել` նկատի ունենալով «Իրավական ակտերի մասին» ՀՀ օրենքի 60-րդ հոդվածի 1-ին մասի պահանջները: 
	1. Ընդունվել է: Նախագծի 4-րդ կետում կատարվել է լրացում:

2. Ընդունվել է: Նախագծի 8-րդ կետը հանվել է:


